
საქართველოს ცენტრალური საარჩევნო 
კომისიის დადგენილება №58/2000

2000 წლის 30 მარტი 
ქ. თბილისი
ძნელად მისადგომ ადგილებში საქართველოს პრეზიდენტის 2000 წლის 9 აპრილის არჩევნებში კენჭისყრის ჩატარების ზოგიერთ ღონისძიებათა შესახებ ინსტრუქციის დამტკიცების თაობაზე
I. „საქართველოს პარლამენტის არჩევნების შესახებ“ საქართველოს ორგანული კანონის 21-ე მუხლის მე-2 პუნქტის „ა“ და „ტ“ ქვეპუნქტებისა და არჩევნებში მონაწილეობის საქართველოს კონსტიტუციით გარანტირებული ამომრჩევლის უფლების რეალიზაციის მიზნით.

საქართველოს ცენტრალური საარჩევნო კომისია ადგენს:

1. კლიმატური პირობებიდან გამომდინარე ძნელად მისადგომ ადგილებში ხმის მიცემა განხორციელდეს დადგენილი წესით, გადასატანი ყუთის მეშვეობით.

2. ამ დადგენილების პირველი პუნქტით განსაზღვრულ ყოველ კონკრეტულ შემთხვევაში გადაწყვეტილებას იღებს შესაბამისი საუბნო საარჩევნო კომისია.

3. საჭიროების შემთხვევაში საარჩევნო ბიულეტენების გაცემა, კენჭისყრის შედეგების შეტყობინება და საარჩევნო დოკუმენტაციის შესაბამისი საოლქო საარჩევნო კომისიისათვის გადაცემა განხორციელდეს „საქართველოს პრეზიდენტის 2000 წლის 9 აპრილის არჩევნებში №75 გულრიფშის რაიონის კოდორის ხეობაში (აჟარის თემი) აჟარის, ჩხალთის, განწვისის, №28 დუშეთის საარჩევნო ოლქის შატილისა და №18 ახმეტის საარჩევნო ოლქის ომალოს საარჩევნო უბნებში კენჭისყრის ჩატარების ზოგიერთ ღონისძიებათა შესახებ ინსტრუქციის დამტკიცების თაობაზე“ ცენტრალური საარჩევნო კომისიის 2000 წლის 30 მარტის №55/2000 დადგენილების შესაბამისად.

II. ეს დადგენილება ამოქმედდეს გამოქვეყნებისთანავე.

კომისიის თავმჯდომარე

